
Y "V FAWR," A "FO FO."




	
Y Fo, y Fo, meddai V Fawr,—gwed'yn

Dros y terfyn fe geidw drwst dirfawr.

Ni fu fath yr hen V Fawr—ond Phar'o,

A'r adyn Nero, erioed yn un orawr;

A Herod yntau, hwyrach,——teyrn cuchiog,

Ar enw llwynog, oedd o'r un llinach:

Senach'rib, asyn ochrawg—ymffrostlyd,

Oedd gar i'r bawlyd eiddigor boliawg.



Nesa' i Nebuchodonosawr,

Fwya'i fost, yw y V Fawr;

Haera'i fod, trafod di rus,

A hwyl cawr, o hil Cyrus;

Hawlia fawrhydi helaeth,

Uwchlaw Cesar ffrostgar, ffraeth;

Rhyfyg a mawr falchder hefyd

Wnaeth yr hen fab yn Bab y byd;

Ei frawd ynfyd, surllyd sain,

Brefawl, yw'r Pab o Rufain;

Teyrn Awstria, gwestfa pob gwall

Fradwrus, yw ei frawd arall;

A'i ewythr mawr, trystfawr, llawn tra,

Wrth reswm, yw'r Arth o Rwssia;

A'i gefnder, syner wrth son,

Yw Louis Napolëon.



Dyna i chwi, mae'r hen V Fawr,

Gerfyll, o deulu gorfawr;

Ei gred sydd anffaeledig,

Dreng arw bryf, dringa i'r brig;

Herio'n wyllt, a haeru wna

' N frochus, mai fe yw'r ucha'.

